
丰顺诗词网*近期稿件


次韵和丰顺旅台乡贤
吴觉生五律《思乡》

林  峰（中华诗词学会会员/香港诗词学会会长）

丰溪春涨梦，江月慰离膓。

壁上金刀白，辕门塞草黄。

西风思古道，霜剑失沙塲。

烈魂干云表，依依望故乡。

林粉容（岭南诗社常务理事兼揭阳分社社长）

棋罢乾坤换，香醪慰客肠。

迎来春岸绿，褪去旧年黄。

台岛思长日，梅江望广场。

三通津有渡，无梦到家乡。

梁继红（广东中华诗词学会会员）

台海融冰日，欣舒鬱结肠。

开怀驱黯黮，把盏话苍黄。

世态三春脸，人生百戏场。

今逢风浪静，倩客早还乡。

宋玉萍（中华诗词学会会员/长治市诗词学会副主席）

旅枕萦残梦，归思每断肠。

蓬卢愁远渡，日月盼飞黄。

世事波千劫，沧桑梦一场。

由来兄弟在，携手话同乡。

李雪莹（黑龙江《北国诗词》主编）

莫言双鬓白，岱岳直牵肠。

春盼家山绿，秋思邨柳黄。

雁归频望眼，境遇几登场。

苦旅多无奈，情懐寄故乡。

翁寒春（中华诗词学会常务理事/香港诗词学会秘书长）

千里云天暗，抬头已断肠。

倚栏思故国，隔岸叹炎黄。

欲说年年事，难离碌碌场。

魂牵湘水梦，白日再还乡。

于  琦(江西省星子县委宣部)

破冰图大道，聊昼慰衷肠。

风劲田园绿，雨零篱菊黄。

三通兼两制，一梦几千场。

同煮青梅酒，相扶醉故乡。

贺乃文（上海诗词学会会员）

故国辞根久，希嘘欲断肠。

霜侵双鬓白，叶落九秋黄。

路远愁千里，更深哭一场。

子规啼夜月，饮恨滞他乡。

晋  风（中华诗词学会会员/山西诗词学会会员）

眸垂游子泪，杯酒断人肠。

雁叫声声远，风吹处处黄。

人生如梦境，职所似沙场。

犹忆垂髫景，登高望故乡。

王贵云（山西省/岭南诗社常务理事）

马鸣群失远，人断阜离肠。

茗念家山绿，菊吟秋露黄。

金声迷玉律，素意厌名场。

树德贫还健，月圆归故乡

叶良方（中华诗词学会会员/汕尾市诗词联学会副会长）

孤旅悲千里，懐家九转膓。

岁华惊鬓白，海峡仰炎黄。

握手谋双利，放歌醉一场。

风雷消歇日，此梦早归乡。

吕  烈(汕尾市楹联学会副会长)

抚琴悲浪迹，看剑说肝肠。

旧恨天云白，新丝鬓角黄。

负荆方谢幕，选佛又开场。

感慨人生事，缤纷似梦乡。

江兴锥(汕尾市诗词协会理事)

一番游子意，九转故人肠。

春暖柳抽绿，秋凉蟹结黄。

沧桑缘正道，幽怨释词场。

将备洗尘酒，长亭接老乡。

林三伟（岭南诗社常务理事兼禅城诗词学会会长）

鹄望风尘远，思情贯别肠。

久懐春雁意，堪惜夕阳黄。

诗稿追童趣，中宵梦展场。

空杯长对月，温酒是吾乡。

郑名昆（岭南诗社揭阳分社秘书长）

斜晖红夕海，鹭叫动柔肠。

望月惊头白，看花伤菊黄。

怜今芳草地，忆昔荆棘场。

春暖融冰后，客心萦故乡。

李小星（广东中华诗词学会理事）

国弱民贫瘠，每思痛断肠。

春融田野绿，雨润菜花黄。

明月辉千里，浮生梦一场。

和谐兴社稷，雅韵遍城乡。

谢崇德（<<梅水诗丛>>副主编）

怜君思念苦，落笔表衷肠。

雨后山披绿，秋深谷转黄。

新愁萦梓里，旧梦绕沙场。

此日交通便，何须再望乡。

幸  勇（梅州市电脑学会副理事长/嘉应诗社副社长）

天涯思眷属，长夜忆愁肠。

岁始山川绿，年终橘柚黄。

三通连血脉，一统共疆场。

兄弟频牵手，闲来聚故乡！

古英华（嘉应诗社理事/桂岭诗词联协会副会长）

胸中海岳远，古道忆衷肠。

气朗知春绿，霜清煮蟹黄。

襟怀连翰墨，趣味觉排场。

炳烛相交日，白云返故乡。

林传芳（梅州市楹联学会副会长）

俨如闻笛赋，流韵结诗肠。

嫩叶曾惊赤，老枝不见黄。

甜酸同问世，忧乐共登场。

漫道沧桑事，烂柯归梦乡。
陈志远（邑籍/岭南诗社丰顺分社理事）

霜鬓萍飘客，长吁九曲肠。

横箫悲月缺，隔岸数秋黄。

一别恒沙劫，重耽翰墨场。

听泉邀揭岭，酌韵白云乡。

丘济华（桂岭诗词楹联协会理事）

眺海双垂泪，伫吟千结膓。

青丝梦里白，明齿望中黄。

既云生养地，何成死别塲。

党争祈早摒，九域庆同郷。

陈炽昌（桂岭诗词联学会理事）

羁旅愁思苦，懐归每痛膓。

登楼王粲赋，转眼井梧黄。

操守松云莭，身离名利塲。

寻根追落枼，圣洁会诗郷。

丁潭清（邑籍/嘉应诗社理事/岭南诗社丰顺分社副社长）

飘零羁旅久，诗盏话衷肠。

孤雁吟天海，秋尝拱炎黄。

每听鲸涛语，未谒祖茔场。

北望家山月，云中入梦乡。

张活泼（邑籍/岭南诗社丰顺分社社员）

旅思因风起，悠悠九曲肠。

途穷知己少，霜冷菊花黄。

别梦如烟雾，浮生似剧场。

忽闻枫落句，赓韵唱家乡。

刘柏青（岭南诗社常务理事兼丰顺分社社长）

为拭青衫泪，频翻百结肠。

杯中波泛绿，眼底叶飘黄。

桌返湘灵曲，身离荆棘场。

春风如有约，高会白云乡。

附：吴觉生乡贤《思乡》原玉

楚客长流苦，望云嗟断肠。

春风杨柳绿，秋露菊花黄。

世事波中叶，人生梦一场。

青丝成白髪，何日返家乡。

----------------------------------------------

奉和林峰詞丈《喜聞〈桂嶺風〉創刊有賦》

闻《桂岭风》创刊忆蕉岭行

王万然

蕉岭初闻桂岭风①，长潭挥楫水曈曈②。

草鞋岗上荔园绿，木屋旁边篝火红③。

文福群山多淡定，诗吟仓海有灵空④。

客家娘酒醉人客，处处关山处处雄⑤。

【注】①广东省蕉岭县“桂岭诗词楹联学会”创建于1983年。今年秋，《桂岭风》将以创刊号面世。②长潭位于蕉岭境内，水库也。③蕉岭境内草鞋岗为深圳作家张伟明庄园，内多木屋。④丘逢甲故居位于蕉岭县文福镇淡定村。丘逢甲曾改名仓海。⑤客家娘酒，酒名也。

端阳时节望金秋，石窟河清宜泛舟。

千古离骚歌正气，九章天问贯神州。

诗题桂岭争头彩，酒醉长潭怀大猷。

裁片锦云当贺礼，随风遥寄到琼楼。

盧木榮（广东陸豐碣石鎮宣傳委員）

跨山越野喜吹風，瀲灩波光日影曈。

但愛杏壇叢草綠，更期桂嶺一枝紅。

金鱗雀躍呈新景，翠鳥翱翔舞碧空。

江北江南吟醉客，問誰屹立見豪雄。

晉  風（中華詩詞學會會員/山西詩詞學會會員）

（1）

神州喚醒是東風，掃去陰霾日日曈。

春雨知時催嶺綠，秋霜逢節染楓紅。

騷人賞景詩常在，醉筆塗鴉墨不空。

石窟千年藏雅韻，長潭吟友展才雄。

（2）

至今猶憶去年秋，擊浪長潭夜放舟。

吟友同題歌桂嶺，騷人共墨頌神州。

杯中月動星河燦，筆底龍腾韻賦猷。

暾煦蕉阳攡凤藻，逸兴遄飞共登楼。

李小星（广东中华诗词学会理事）

（1）

蕉阳此日起罡风，十里长潭日影曈。

高峡平湖星月朗，茂林修竹杜鹃红。

低吟浅唱千秋乐，流水高山万籁空。

文艺繁荣兴梓里，关情忧乐是豪雄。

（2） 

鸿来燕去易春秋，秀水嘉山绿满舟。

燕语莺啼歌盛世，花繁果硕绣神州。

千年石窟翻新貌，无数英豪展伟猷。

播雨耕云芳艺苑，裁唐剪宋韵盈楼。

呂  烈(汕尾市楹联学会副会长)

（1）

敲玉传来桂岭风，撩开瘴雾见曈曈。

蕉山雨过天尤绿，汕港霞飞水染红。

两地情浓诗合璧，百花香烈气凌空。

粤东自古人文萃，定得清奇胜古雄。

（1）

华夏昔逢萧煞秋，哲人心绪激流舟。

匡时贞士归蕉岭，贯日长虹耀九州。

一扫颓风凭热慨，重开生面出清猷。

如今骚客风云聚，共庆旗飘五凤楼。

刘柏青（嶺南詩社常務理事兼豐順分社社長）

（1）

誰橫鐵笛叫西風，一掃頑雲嶺海曈。

石窟林深尋豹隱，長潭楓落染霞紅。

千秋騷魄齊聲喚，一盞醇醪對友空。

霄漢扶搖初奮翮，天章鏤得盡才雄。

（2）

慵從榮悴問春秋，蕭散身如不系舟。

獻賦真難求狗監，嘯歌何幸識荊州。

梅邊人憶林和靖，雪後蹤尋王子猷。

桂嶺風香鵬正舉，紫簫吹徹月當樓。

喜聞《桂嶺風》創刊有賦

香港詩詞學會會長 林 峰

香港元朗天水围天瑞邨瑞国楼1001室

（1）

石窟清流桂嶺風，一時煙雨一時曈。

祥雲碧露催花發，芳草斜陽剪水紅。

詩寫寒梅開幾度，雷鳴幽夜破長空。

崎嶇縱使行人少，攀上巔峰是傑雄。

（2）

濯纓回顧卅年秋，紅葉江楓月滿舟。

燈火幾家題雅頌，關山何處夢神州。

長潭流水添新綠，桂嶺青氈賦壯猷。

莫道依劉徒感慨，放懷千里又登樓。

【刘柏青注】廣東省蕉嶺縣“桂嶺詩詞楹聯學會”創建於1983年。鐘克清、湯國雲、林峰等蕉嶺鄉賢，志存高遠，風流儒雅，創立詩社。先後在蕉嶺縣城舉辦“梅州市蕉陽百人詩會”四次，致力宣傳桑梓的先賢（近代詩界鉅子丘逢甲、辛亥革命功臣 光复台湾先烈羅福星、抗日戰爭名將謝晉元，等等）、名山勝水，嘉猷大展，蜚英騰茂。囿於諸多原因，該會一直未有會刊。今年秋，《桂嶺風》將以創刊號面世。桂嶺詩詞楹聯學會名譽會長林峰先生，十幾年來，垂青於我，綈袍相饋，亦師亦友。

